
Che tuto in primavera se rinova

     Co magio manda fora quel caldeto

     Che un rovere son mì, che più no trova

     Maniera de butar nè sù, nè in leto,

E più co son vicin a qualche dona

     De gringola improvisa el cul me sbalza

     E digo tra de mì, mo buzzarona

     Rimedio no ghe più ch'el se me alza!

Che de vitalità gnanca lontana

     Un aparenza vegna a consolarme

     Pagando coi mi bezzi una patana

     Che sapia in quel che vogio contentarme?

Bel don de la natura, fantasia

     Chi i cazzi ti gà cuor de sufragar

     Chi pol de la to amabile pazzia

     I bei miracoleti numerar!

Postriboli averzive! che in quel buso

     Da vu altri nolizzà per i curiosi

     Voi goderme i capricii che xè in uso

     Tra sti porchi de vechi scandolosi.

Voi veder da filosofo, a che segno

     La dona per bisogno se degrada

     Voi goderme i strambezzi de l'inzegno

     Co più no bate el cazzo la so strada.

Fiaponi feve avanti, che mi nuo

     Nel gusto de spiarve in sto canton

     E tolta la disgrazia d'un stranuo

     Ostacolo a sfogarve no ve son.

I sera za la porta, e infazendada

     In camera zirando va la scroa.

     E vedo sul momento preparada

     Una scufia, una cotola, una scoa. 8

